
Riikkaantikvára lea 
kulturmuitohálddašeami 
direktoráhtta ja lea fágalaš 
ráđđeaddi Dálkkádat- ja 
birasdepartementii stáhtalaš 
kulturmuitopolitihka 
ovddideamis. Riikkaantikvára 
ovddasvástádus lea 
maiddái čađahit stáhtalaš 
kulturmuitopolitihka, ja dan 
oktavuođas lea das bajitdási 
fágalaš ovddasvástádus 
fylkkagielddaid ja Sámedikki 
bargguide kulturmuittuiguin, 
kulturbirrasiiguin, ja 
eanadagaiguin.

Riikkaantikvára seailluha kulturárbbi - 
dehálaš árvvut máhttui, vásáhussii ja geavaheapmái

Álgosátni
Álbmogis lea stuora beroštupmi historjái ja kulturárbái, ja ollu oamasteddjiin ja eaktodáhtolaččain lea stuora beroštupmi kultur-
muittuide.  Dás lea boahtteáigásaš geavaheapmái ja hálddašeapmái buorre potensiála. 

Norga lea rievdame.  Ealáhus- ja ássanminstarat rivdet, ja eanet urbaniseren dahká ahte ollu suodjalanveara visttit ja birrasat 
šaddet deattu vuollái gávpogiin ja čoahkkebáikkiin. Eretfárren lea mihtilmassan eará báikkiide. Arkeologalaš kulturmuittuide ja 
kultureanadagaide váikkuhit stuora luodda- ja ruovdegeaidnoprošeavttat.  Jus geahččat vel viidábut, de leat dálkkádatrievdamat, 
birasčuozahusat ja álbmotfárremat globála tendeanssat mat midjiide nai váikkuhit.

Kulturhálddašeami direktoráhttan ja Dálkkádat- ja birasdepartemeantta fágalaš ráđđeaddin stáhtalaš  kulturmuitopolitihka 
ovdáneamis, de Riikkaantikváras lea mearrideaddji sadji dahkat strategalaš geaidnoválljemiid kulturmuitosuorggis. Dát strategi-
ija galgá leat vuođđun mearrádusaide maid Riikkaantikvára galgá dahkat boahtte viđa jagis, 2017 rájes 2021 rádjái. Strategalaš 
áŋgiruššamat addet bajitdási láidestusaid vuoruhemiide maid mii dárbbašit dahkat vai mii galgat lihkostuvvat jagiin ovddasguv-
lui. Kulturmuittuid ferte hálddašit rievdaduvvon servodateavttuid vuođul. 

Stuoradiggi lea mearridan nationála mihttomeriid kulturmuitosuorgái mat galget joksojuvvot 2020 rádjái, earret eará seailluhan-
prográmmaid čađaheami, eambbo ovddastuslaš ráfáiduhttinlisttu ja kulturmuitovahágiid geahpideami suohkaniin. Dál bargo-
juvvo ođđa nationála mihttomeriiguin kulturmuitohálddašeapmái, mat doaibmagohtet 2018 rájes.

Ii leat dušše servodat min birra mii rievdá, muhto maiddái almmolaš hálddašeapmi lea rievdame. Guovlluođastus ja suohka-
nođastus lea álggahuvvon, ja mii fertet vuordit ahte fargga ásahuvvojit stuorát guovllut ja suohkanat. 2020 rájes galgá muh-
tun kulturmuitosurggiid ovddasvástádus ja váldi fápmuduvvot guvllolaš kulturmuitohálddašeapmái. Riikkaantikvárii maiddai 
váikkuha dat.  Viidáset boahtá beavttálmahttin- ja digitaliserengáibádus almmolaš suorggis nai mielddisbuktit rievdadusaid 
midjiide. Muhtun ovddasvástádussurggiid fápmudemiin 2020 rájes rahppasit eanet vejolašvuođat. Stuorát guvllolaš ja báikkálaš 
ovddasvástádus ja mielváikkuheapmi sáhttá váikkuhit kulturmuittuid ovddideapmái sihke suohkaniin ja fylkkain. Boahtteáiggi 
kulturmuitohálddašeaddjit fertejit leat čielga ja áššáiguoskevaš servodataktevrrat mat váikkuhit dasa ahte kulturmuittut šaddet 
resursan.

Eambbo čielga direktoráhttasadji Riikkaantikvárii mielddisbuktá nannejuvvon áŋgiruššama eanet surggiin main mis odne nai 
lea mearkkašahtti ovddasvástádus. Mii háliidit leat árahat ja čielgasat sihke stáhtalaš politihka doaimmaheamis ja min fágalaš 
ráđđeaddimis ja doarjagis fylkkagielddaide ja suohkaniidda.  Riikkaantikváras lea áššedovdibálvalus kulturmuitosuorggis, ja lea 
dehálaš bisuhit dán gelbbolašvuođa ja ovddidit dan viidáset nu ahte mii sáhttit deavdit direktoráhttasaji 2020 guvlui. Meinne-
stuvvamii mii dárbbašit jođiheddjiid geat movttiidit ja deattuhit bohtosiid ja gelbbolaš mielbargiid.

Riikkaantikvára lea maŋemus jagiid ráhkadan muhtun fágalaš strategiijaid, mat leat bajitdási strategiijii vuođđun. Okta bajitdási 
strategiija ferte leat ealli dokumeanta.  Rievdan politihkalaš láidestusat, ekonomalaš rámmaeavttut ja doarjjaruđaid dássi dahká 
ahte vuoruhemiid ferte dađistaga muddet.

Riikkaantikvára lea oassin strategiijabarggus dohkkehan ođđa višuvnna direktoráhttii:

Riikkaantikvára seailluha kulturárbbi - dehálaš árvvut máhttui, vásáhussii ja geavaheapmái.

Dát strategiija lea ráhkaduvvon vuosttažettiin vai riikkaantikvára doaimmat 2021 guvlui ožžot rievttes leavttu ja geaidnovállje-
ma.  Mii sávvat ahte kulturmuitohálddašeapmi muđui ja eará ovttasbargoguoimmit maiddái ožžot ávkki das. 

Dearvuođaiguin

Jørn Holme

Riikkaantikvára galgá bargat strategalaččat, guhkesáigásaččat 
ja beaktilit olámuttos ruđaiguin sihkkarastit ahte kulturmu-
ittuid, kulturbirrasiid ja kulturhistorjjálaš sisdoalu máŋggabe-
alatvuođa eanadagas hálddašuvvo ja váldojuvvo váras geavahan-
resursan, ja vuođđun máhttui, vásáhusaide ja árvoháhkamii. 
Guhkesáiggi perspektiivvas galgá váldit vára kulturmuittuid, 
kulturbirrasiid ja eanadagaid ovddasteaddji válljenmunis.1

Riikkaantikvára ovddasvástádus lea maid čađahit stáhtalaš kul-
turmuitopolitihka, ja das lea bajitdási fágalaš ovddasvástádus 
suohkaniid, fylkkagielddaid, Sámedikki, Svalbárdda áššeol-
bmá ja kulturmuitosuorggi hálddašanmuseaid ektui.

Riikkaantikvára galgá kulturmuitosuorggis bargat riikkaid-
gaskasaččat. Mii galgat gaskkustit oktavuođa norgga ja riikk-
aidgaskasaš birrasiid gaskkas, ovddastit norgga eiseválddiid 
áššáigullevaš riikkaidgaskasaš orgánain ja fuolahit čuovvolit 
kulturmuittuid ja kulturbirrasiid guoskevaš konvenšuvnnaid ja 
šiehtadusaid.

Min rávvagat galget leat fágalaččat smihttojuvvon go mii leat 
guovddáš ráđđeaddi ja doaimmaheaddji fágaásahussan kul-
turmuittuid hálddašeapmái. Kulturmuitofágalaš beroštumit 
galget árvvoštallot eará servodatlaš beroštumiid ektui go mii 
doaimmahit válddi.

Regionála ja báikkálaš kulturmuitohálddašeami bajitdási fá-
gaásahussan lea Riikkaantikvára mihttomearrin ahte mii galgat 
doaimmahit stáhtalaš kulturmuitohálddašeami nu ahte árvvu-
satnit báikkálaš ja guvllolaš eiseválddiid ja gulahallat singuin.  
Fágalaš ráđđeaddin ja ovttasbargoguoibmin galgat mii deattuhit 
eaiggáda ja geavaheaddji, ja mii galgat addit buori bálvaleami.

NATIONÁLA MIHTTOMEARIT KULTURMUITOSUORGGIS ²
Ráđđehus ja Stuoradiggi mearrideaba našuvnnalaš birasmihtu-
id. Dal mis leat 26 birasmihtu mat gokčet luondduvalljivuođa, 
dálkkádaga, nuoskkideami, olgoáibmodoaimmaid, kulturmu-
ittuid ja kulturbirrasiid ja Polar-guovlluid.

Kulturmuittuid ja kulturbirrasa nationála mihttomearit leat:

Nationála mihttomearri 2.1. Unnidit suodjalanveara kul-
turmuittuid massimiid. Juohke suohkanis galgá 2020 rádjái 
gávdnot bajilgovva visot suodjalanveara kulturmuittuin ja kul-
turbirrasiin, mii adno vuođđun vuoruhit válljenmuni mii galgá 
suodjaluvvot..

Nationála mihttomearri 2.2. Automáhtalaš ráfáiduhtton ja 
eará arkeologalaš kulturmuittuid vuoruhuvvon válljenmunis 
galgá leat dábálaš divodandássi 2020 rádjái.

Nationála mihttomearri 2.3. Ovddastuslaš kulturmuittuid ja 
kulturbirrasiid válljenmunni galget leat ráfáiduhttojuvvon me-
arrádusaid bokte 2020 rádjái.

Nationála mihttomearri 2.4. Ráfáiduhtton visttiin, ráhkadu-
sain ja mearra- ja čáhcefievrruin galgá leat dábálaš divodandássi 
2020 rádjái. 

Dál ráhkaduvvojit ođđa nationála mihttomearit mat galget 
doaibmagoahtit 2018 rájes.  Ođđa mihttomearit bohtet Prop.  
1 S (2016-2017) mielde sihke vuhtiiváldit dárbbuid mat gul-
let divvunbargguide, divodemiide ja antikváralaš barggu alla 
standárdii ja nai servodatávkeperspektiivii.

Riikkaantikvára servodatbargu

1 Gáldu: Riikkaantikvára doaibma- ja ekonomiijastivrejumi bagadus 2016
² Gáldu: regjeringen.no

Riikkaantikvára seailluha kulturárbbi - 
dehálaš árvvut gelbbolašvuhtii, vásáhussii ja atnui 

Min čuoládatsátni lea: 

Vássánáigi dahká boahtteáiggi máŋggabealagin

Riikkaantikvára doaivvaáigumuš

Norgga servodat vásiha rievdadusaid mat maiddái váikkuhit kul-
turmuitobirassuorgái.  Hástalusat leat čadnon dálkkádatrievda-
demiide, demográfalaš rievdademiide, rievdaduvvon ássanmin-
stariidda ja ealáhusvuđđui, gáržžit almmolaš ekonomiijii, jođánis 
teknologalaš ovdáneapmái je.  Jus kulturárbbis galgá leat legiti-
mitehta ja mearkkašupmi, de mii fertet hálddašit dan nu ahte dat 
dahkko positiiva resursan ja oassin min áiggi servodathástalusaid 
čovdojumis.  Servodatávkeperspektiiva lea danne dehálaš bargui 
ovddasguvlui. Mii fertet kulturmuittuid dahkat áigeguovdilin 
oppalaš servodatdigaštallamis. Mii háliidit duođaštit ja gaskkus-
tit kulturárbbi servodatbeavttuid, ja mot kulturmuittut sáhttet 
adnot resursan ceavzilis servodatovdáneamis. Dás gáibiduvvo 
fágaovdáneapmi ja buriid ovdamearkkaid ja modeallaid čohk-
ken.  Dát sáhttá seammás addit ákkaid stuorát vuoitinvuoibmái 
ja dahkat kulturmuitosuorggi eambbo áššáiguoskevažžan ollu 
ovdánanoktavuođain.

Urbaniseren dahká ahte areálat, suodjalanveara visttit ja histor-
jjálaš gávpotbirrasat šaddet deattu vuollái. Stuora plánejuvvon 
infrastrukturdoaibmabijut, mat mielddisbuktet areálagáržžide-
miid, sáhttet váikkuhit kulturmuittuide, kulturbirrasiidda ja 
eanadagaide. 

Kulturmuitohálddašeapmi ja báikkálašbirrasat fertejit ovttasbar-
gat kulturmuitoárvvuid árrát čielggadit ja gaskkustit.  Nu sáhttit 
mii maiddái oažžut báikkálaš beroštumi kulturárbái. Árra čielg-
gadeapmi kulturberoštumiin boahtá bidjat vuođu buriid čovdo-
siidda. Ruoná molsun lea vuođđoprinsihppa otná servodatovdá-
neapmái, ja dán oktavuođas lea kulturmuitohálddašeami bargun 
ovddidit máhtu kulturárbbi positiivvalaš váikkuhusaid birra. 

Eretfárren lea duohtavuohta ollu báikkiin, ja mielddisbuktá ahte 
areálat ja visttit eai šat leat geavahusas. Ollu surggiin visttiin ri-
evdá funkšuvdna, ja dat govvida rievdadeamit servodagas ja ealá-
husdoaimmas.  Ovdamearkka dihte mielddisbuktet eanando-
alus ođđa doaibmamállet ahte eanandoallovisttit báhcet čuožžut 
guorosin. Eretfárrema ja sekulariserema geažil sáhttet girkovist-
tit massit doarvái olmmošvuođu ja dasto iežaset funkšuvnna. 
Historjjálaš gávpotguovddážat unnit gávpogiin masset bivnn-
utvuođa ja funkšuvnnaid gilvvus gávpe- ja eará doaibmaásahe-
miid oktavuođas gávpotguovddážiid olggobealde. Beroškeahttá 
vistemálles, de eretfárren hástala min seailluhanbarggus, danin 
go atnu eanas oktavuođain lea eaktun suodjaleapmái. Dás fer-
te kulturmuitohálddašeapmi deattuhit čovdosiid ja láhčit dili 
ođđasit atnui ja ođđa atnui. Mii galgat maiddái váikkuhit ovd-
dideame ja gaskkusteame buriid modeallaid ja ovdamearkkaid 
dakkár čovdosiidda. Riikkaantikvára gávpotstrategiija váldda-
hallá ollu daid fáttáid, ja sávvamis veahkeha min dáinna bargguin 
boahttevaš jagiid. 

Dálkkádatrievdamat hásttuhit kulturmuitohálddašeami 
iešguđet ládje. Vuosttažettiin dálkkádatrievdan váikkuha kultur-
muittuid seailluhandilálašvuođaide. Dat guoská sihke visttiide ja 
arkeologalaš kulturmuittuide.  Dat lea maid dárbu dálkkádathei-
vehallát boarráset visttiid.  Dat berre dahkkot nu lágiid ahte kul-
turmuitoárvvut eai geahpiduvvo. Joatkit atnit visteráhkadusaid, 

ja maiddái suodjalanveara visttiid, lea dehálaš oassin nanaguod-
devaš unnán nuoskkideaddji servodagas. Riikkaantikvára galgá 
ovttasbargat áššedovdibálvalusain sihke siseatnamis ja olgoriik-
kas vai hukse gelbbolašvuođa.  Dát gelbbolašvuohta ja buorit 
čovdosat ja ovdamearkkat leat dárbbašlaččat go galgá kulturmu-
ittuid áigeguovdilastit dálkkádatdigaštallamis. 

Leat maiddái stuora barggut ja hástalusat mat gusket suodja-
leapmái ja seailluheapmái nationála birasmihttomeriid okta-
vuođas.  Lea vel ollu mii vel lea báhcán ovdalgo ovddastuslaš 
ráfáiduhttinlisttu mihttomearri joksojuvvon. 

Ráfáiduhttinstrategiija addá láidestusaid ja vuoruhusaid 2020 
guvlui, ja maiddái mearra – ja čáhcefievrostrategiija galgá ođas-
mahttojuvvot seamma áigumušain.  Lea ollu ain báhcán ovdal-
go go joksat mihttomeriid ahte galgá leat dábálaš divodeapmi 
kulturmuittuin ja fuolaheapmi kulturmuittuid valljivuođas.  
Seailluhanprográmmat ja suohkanáŋgiruššan bohtet maiddái 
leat dehálaš áŋgiruššamat ovddasguvlui. 

Digitaliseren lea eaktun beaktilis hálddašeapmái. Ráđđehus 
lea mearridan viiddis DGT-ođastusa almmolaš suorgái čielga 
digitaliserengáibádusaiguin.  Buorre ja beaktilis hálddašeapmi 
dárbbaša ođastuvvon ja rievttes digitála dieđuid kulturmuittu-
id birra.  Dát eaktuda kvalitehtasihkkarastima dieđuin ja ahte 
siskkáldas ja olgguldas geavaheaddjit atnet dieđuid ođđasit di-
gitála bálvalusain.   Dákko lea mis stuora bargu ovddabealde. 

Hálddašeami digitaliseren boahtá beavttálmahttit barggu, 
ja lea eaktun vai oažžut ođđa sirddáldahtton hálddašanmálle 
doaibmat njuovžilit ja ollislaččat.  Digitála bálvalusat ja am-
bišuvdna rabas dieđuid birra addet maiddái vejolašvuođaid 
gaskkustit ja ovttastahttit eará almmolaš diehtohálddašeddji-
iguin, nu ahte šaddá buoremussan ássiide. 

Bajitdási láidestusat ráđđehusas ja ođđa teknologiija addet ollu 
vejolašvuođaid ovdánahttit doaimma vel eanet. Riikkaanti-
kvára galgá jagiin ovddasguvlui hui ládje vuoruhit digitalise-
renbarggu.

Guovlluođastus galgá boahtit fápmui 2020 rájes, St. Dieđ. 22 
(2015-2016) mielde Ođđa álbmotválljejuvvon guovllut - sadji, 
struktuvra ja barggut. Dat máksá ahte eai leat nu ollu guovllut, 
muhto leat stuorit guovllut ja bargojuohku lea eará ládje. Vai 
guvllolaš dássi galgá nannejuvvot servodatovddideaddjin, ja vai 
hástalusat galget biddjot vuolimus vejolaš beaktilis dássái, de 
bohtet eambbo barggut mat dál gullet riikkaantikvárii, sirdot 
guovlohálddašeapmái.  Jagiin ovddasguvlui boahtá riikkaanti-
kvára bargat dán ođđa bargojuohkima oažžut sadjái, beroške-
ahttá das bođeš go guovlluođastus. Mihttomearri lea ollislaš ja 
beaktilis kulturmuitohálddašeapmi. Riikkaantikvárii leat dát 
dehálaš barggut. Mii galgat doaimmahit fágaovddideami, ovd-
didit fágapolicy, njuolggadusaid, standárddaid ja bargodábiid, 
ja doaimmahit oahpahusa ja kursema. Mis leat maiddái dehálaš 
barggut min ovddabealde vuogádat- ja máhttoovddideamis.
 

Hástalusat addet vejolašvuođaid

1. RIIKKAANTIKVÁRA HÁLIIDA AHTE KULTURMUIT-
TUT GALGET SEAILLUHUVVOT, ADNOT, VÁSIHUVVOT 
JA OVDDIDUVVOT GO

a) bargojuvvo dan ala ahte kulturmuittuin, - birrasiin ja eana-
dagain galgá suodjaleapmi nu ahte buot váikkuhangaskaomiid 
viidodat adno direktoráhta strategiijaid mielde

b) váikkuha buori dálkkádat- ja birashálddašeapmái kulturmu-
ittuid buori dikšuma, divodemiid ja ođđasit anu bokte

c) bargojuvvo dan ala ahte kulturmuittuid máhttoárvu boahtá 
searvevuhtii buorrin

d) váikkuha čovdosiid gávdnat nu ahte kulturmuittut sáhttet 
adnot ja ovddiduvvot buoremussan servodahkii

e) geavaha seailluhanprográmma ja doarjjaboasttaid beaktilit 
vai joksá nationála mihttomeriid

2. RIIKKAANTIKVÁRA GALGÁ LEAT MÁHTTO- JA 
FÁGAOVDÁNEAMI OVDDASDUVDI GO
 
a)  kárte ja definere kulturmuitohálddašeami máhttodárbbu

b) vuoruhuvvon surggiin movttiidahttá dutkamii, ovdáneap-
mái ja oahpahussii

c) bargá aktiivvalaččat dan ala ahte dutkanbohtosat ja eará 
máhttu kulturmuittuid, kulturbirrasiid ja eanadagaid birra lea 
ávkin hálddašeapmái ja eará surggiide

d) bargá dahkamis kvalitehtadieđuid kulturmuittuid birra 
olámuttos servodaga geavaheapmái

e) searvá riikkaidgaskasaš ovttasbargguide ja geavaha riikkaid-
gaskasaš dutkanbohtosiid ja vásáhusaid norgga kulturmuito-
hálddašeamis

f ) direktoráhttasaji doaimmaheapmái lea dárbbašlaš gelbbo-
lašvuohta

3. RIIKKAANTIKVÁRA GALGÁ LEAT ČIELGA JA ÁŠŠÁIG-
UOSKEVAŠ SERVODATAKTEVRA GO

a) áigeguovdilin dahká kulturmuittuid servodatdigaštallamis

b) ovddida ja čalmmustahttá máhtu kulturmuittuid servo-
datávkki birra

c) váikkuha báikkálaš beroštupmái ja doarju dan ja deattuha 
earenoamážit kulturmuittuid, suohkaniid ja eaktodáhtolaččat 

d) identifisere nationála kulturmuitoberoštusaid ja váikkuha 
dasa ahte fylkkagielddat ja suohkanat identifiserejit guvllolaš ja 
báikkálaš mávssolaš kulturmuittuid

e) gaskkustemiin ja gulahallamiin hukse máhtu kulturmuittu-
id birra ja beroštumi kulturmuittuide 
 
4. RIIKKAANTIKVÁRA HÁLIIDA OLLISLAŠ JA BEAKTI-
LIS KULTURMUITOHÁLDDAŠEAMI GO BARGÁ DAN 
ALA AHTE

a) ovddasvástádus kulturmuittuide biddjojuvvo rievttes háld-
dašandássái 

b) juohke hálddašandásis lea doarvái kapasiteahta ja gelbbo-
lašvuohta

c) juohke hálddašandásis leat dárbbašlaš reaiddut ja gaskaoa-
mit, ovdamearkka dihte DT-vuogádagat, bagadeaddjit, njuolg-
gadusat je

d) digitaliseremiin ja buriin diehtojuohkinjođuin šaddá beak-
tileabbo áššemeannudeapmi

e) kulturmuitohálddašeamis lea ovttalaš praksisa mii guoská 
stáhtalaš ja politihkalaš láidestusaide, dainna lágiin go ráhka-
da policydokumeanttaid, strategiijaid ja njuolggadusaid vuor-
uhuvvon surggiide

Strategalaš áŋgiruššamat

Drammen. Govva: Anders Amlo, Riikkaantikvára



Riikkaantikváras galgá, seamma ládje go stádas, leat HR-strate-
giija, mii veahkeha ođasmahttit, álkidahttit ja ovdánahttit min 
doaimma.  Mii dárbbašit čielga, movttiidahtti ja bođusáŋgi-
rušši jođiheddjiid, ja mielbargit geain lea beroštupmi ja gelb-
bolašvuohta.  Buohkain lea oktasaš ovddasvástádus veahkehit 
oažžut buori ja searvadahtti bargobirrasa. 

Nuppástus doaimmas lea dárbbašlaš go gáibádusat beaktilisvu-
htii ja digitaliseremii galget čađahuvvot, ja go bargojuohkin 
kulturmuitohálddašeamis rievdá.  Sihke guhkit ja oanehit áigái 
ovddasguvlui dat boahtá mielddisbuktit ee. ođđa vugiid orga-
niseret bargguid, eará ovttasbargovugiid ja dárbbašlaš organi-
sašuvdnarievdadusaid. 

Riikkaantikvárii galgá ráhkaduvvot HR-strategiija 2017:s.  
Organisašuvdnaovddideamis bohtet dehálaš fáttát leat dat mat 
vuođđun atnet kulturhuksema ja oktasaš árvvuid.

Riikkaantikvára galgá áŋgiruššat njeallje suorggi organisašuvd-
naovddideamis vai joksá áigodaga strategalaš mihttomeriid: 

Njunuš gelbbolašvuođabiras
Riikkaantikváras galgá leat buoremus gelbbolašvuođabiras 
vuoruhuvvon kulturmuitofágalaš surggiin. Gelbbolašvuoh-
ta galgá čadnot min rollii fágapolitihkas, váldečađaheamis ja 
rollii vuogádateaiggádin, fágaáššedovdin, ráđđeaddin ja servo-
dataktevran.  Rievttes ja áššáigullevaš gelbbolašvuohta galgá 
olahuvvot strategalaš gelbbolašvuođaovddideami bokte, dálá 
gelbbolašvuođa buori ávkkástallamiin, ja maiddái mearrediđo-
laš rekrutteremiin.

Organisašuvdna
Čielga, movttiidahtti ja boađusáŋgiris jođiheaddjit
Riikkaantikváras galget leat čielga jođiheaddjit geat barget 
mihttomeriid ja bohtosiid guvlui, ja geat váikkuhit ovddideam-
es mielbargiid movtta ja gelbbolašvuođa.  Riikkaantikvára 
jođiheaddjit čađahit vuogádatlaš jođiheaddjeovddideami mii 
galgá veahkehit olahit buriid bohtosiid ja buori bargobirrasa.

Gelbbolaš ja áŋgiris mielbargit
Riikkaantikvára mielbargiin galgá leat buorre ja áššáiguoske-
vaš gelbbolašvuohta, sii galget deattuhit čovdosiid ja sis galgá 
leat nákca rievdadit ja heivehit iežaset gelbbolašvuođa Riikk-
aantikvára servodatbarggu ja rámmaeavttuid mielde. Buot 
mielbargit galget oažžut fágalaš ja persovnnalaš ovdánanvejo-
lašvuođaid heivehuvvon Riikkaantikvára dárbbuide.

Njuovžilis organisašuvdna
Riikkaantikvára galgá dađistaga árvvoštallat organiserema 
rámmaeavttuid, gáibádusaid ja vuordámušaid olis ja ovddidit 
oahppevaš ja rievdadusdáhtolaš organisašuvnna. Dát mielddis-
buktá ahte láhčit dili fágaidgaskasaš ovttasbargui, gaskabod-
dosaččat rekrutteret spesiálagelbbolašvuođa ja muddet dálá 
organiserema vai sihkkarastá optimála bargočoavdima. Buorit 
ja diehttevaš ovttasbargorutiinnat organisašuvnnaiguin galget 
addit dárbbašlaš njuovžilisvuođa.

Neptun sildoljefabrikk, Nordlánda.  Govva: Ulf I. Gustafsson, Riikkaantikvára



Fágapolitihkalaš sadji
Riikkaantikvára čađaha Stuoradikki ja ráđđehusa kulturmuito-
politihka ja addá fágalaš cealkámušaid departementii. Direk-
toráhtta galgá gozihit ahte nationála mihttomearit vuhtiivál-
dojit ja ahte guvllolaš kulturmuitohálddašeamis lea dárbbašlaš 
ovttalágan meannudeapmi. Riikkaantikvára galgá hábmet na-
tionála fágastrategiijaid seailluhit, geavahit ja ovddidit kultur-
muittuid oktasaš árvun. ³

Eiseváldesadji
Riikkaantikváras lea ráfáiduhttinváldi. Direktoráhtas lea sier-
ralohpeváldi vuoruhuvvon kulturmuittuide main lea nationála 
árvu. Direktoráhtta lea maiddái váidalanorgána, ja das lea ceal-
kinváldi.  Riikkaantikváras lea bajitdási ovddasvástádus juohkit 
stáhtalaš doarjagiid, ja addá kulturmuitohálddašeapmái geat-
negahtti njuolggadusaid.

Riikkaantikvára direktoráhttasadji maŋŋel 2020

3 Geahča riikkaantikvára čilgehusa fágastrategiijaid birra.

Áššedovdi- ja ráđđeaddisadji
Direktoráhtta lea bajitdási ráđđeaddi ásahus kulturmuitoháld-
dašeamis. Riikkaantikváras lea ja ovddida sierragelbbolašvuođa 
vuoruhuvvon fágasurggiin. Riikkaantikvára galgá addit fágalaš 
ráđiid kulturmuittuid suodjaleami, geavaheami ja ovdáneami 
birra.

Servodataktevrasadji
Riikkaantikvára lea čielga ja relevánta servodataktevra.  Riikk-
aantikvára álggaha dehálaš servodatdigaštallamiid mat gullet 
kulturmuittuide ja searvá daidda.

Vuogádatsadji
Riikkaantikvára lea ovddasduvdi beaktilis ovttasdoaibmamii 
ja máhttojuogadeapmái. Riikkaantikvára galgá ovdánahttit 
reaidduid mat  nannejit ovttalaš kulturmuitohálddašeami, ja 
sus lea ovddasvástádus dehálaš kulturmuitodieđuide almmolaš 
hálddašeamis.

Báktesárgunguovlu, Áltta suohkanis Jiepmeluovttas. Govva: Bjørn Helberg ja Line Bårdseng, Riikaantikvára



Strategiija vuođul galgá ráhkaduvvot doaibmaplána mii kon-
kretisere geaidnoválljemiid ja vuoruhemiid maid Riikkaan-
tikvára galgá dahkat 2021 rádjái.  Doaibmaplána galgá leat 
vuođđun jahkásaš jahkeplánaide ja doaibmaplánaide ovddas-

guvlui.  Strategiija galgá leat áigeguovdilis ja  áššáiguoskevaš 
stivrendokumeanta, ja danin ferte ođastuvvot dávjá rievdaduv-
von bajitdási láidestusaid ja eavttuid mielde.

Doaibmaplána

Agatunet, Hordalánda.  Govva: Kjell Andresen, Riikkaantikvára



Riikkaantikvára fágastrategiijat

Strategiijat:        Bistu:

• Strategiija kulturárbbi hálddašeapmái gávpogiin   Gárvvistuvvo juovlamánus 2016:s
• HR-strategiija       Gárvvistuvvo 2017:s
• Digitaliserenstrategiija      Gárvvistuvvo 2017:s
• Ráfáiduhttinstrategiija 2020 guvlui kulturmuitohálddašeapmái 2015-2020
• Riikkaidgaskasaš strategiija     2014-2020
• Riikkaantikvára ovttasbargu eaktodáhtolaš organisašuvnnaiguin 2014-2017
• DjO-strategiija       2014
• Strategalaš plána arkeologalaš kulturmuittuid ja kulturbirrasiid 
 hálddašeapmái        2011-2020
• Nationála suodjalanplána mearra- ja čáhcefievrruide   2010-2017
• Strategiija gávpotbirrasiidda, dálkkádahkii ja energiijaseastimii 2009-2017
• Gulahallanstrategiija      2009
• Strategiija eanadaga bargui     2007

Riikkaantikváras leat fágastrategiijat mat almmuhit áŋgi-
ruššamiid ja vuoruhemiid min fágalaš bargui.  Muhtumat leat 
ođđaseappot, ja earát ges galget ođastuvvot ja reviderejuvvot. 
Strategiijain galgá leat gaskavuohta stuoradikki ja ráđđehu-
sa celkojuvvon mihttomeriide, dat galget vuođđun riikka-

antikvára bajitdási strategiijii, ja dat galget geahčadit fágalaš 
mihttomeriid ekonomalaš doaibmanvejolašvuođaid ektui.  Fá-
gastrategiijat gusket surggiide main lea earenoamáš strategalaš 
mearkkašupmi dahje main leat earenoamáš strategalaš hástalu-
sat.

Riikkaantikvára seailluha kulturárbbi - 
dehálaš árvvut gelbbolašvuhtii, vásáhussii ja geavaheapmái 

Min čuoládatsátni lea: 

Vássánáigi dahká boahtteáiggi máŋggabealagin

Norgga opera ja baleahtta , Oslo.  Govva: Dagfinn Rasmussen, Riikkaantikvára


